
PEMBERITAHUAN PERTANYAAN DEWAN RAKYAT 

 

 

PERTANYAAN : BUKAN LISAN 

 

DARIPADA :      DATO’ MOHD NIZAR BIN HAJI ZAKARIA  

  [ PARIT ]  

 

SOALAN 

 

Dato’ Mohd Nizar bin Haji Zakaria [ Parit ] minta Perdana Menteri 

menyatakan : 

 

a) Berapakah kuota haji yang telah diperuntukkan oleh Kerajaan Arab 

Saudi kepada Malaysia sepanjang tahun 2017 – 2019; dan 

 

b) Apakah terdapat sebarang kerjasama oleh pihak Kerajaan bagi 

mempertingkatkan lagi jumlah kuota haji semasa. 

 

JAWAPAN : (MENTERI DI JABATAN PERDANA MENTERI ) 

 

 Tuan Yang Di-Pertua, 

 

a) Jumlah peruntukan kuota haji yang telah diperuntukkan oleh kerajaan 

Arab Saudi kepada Malaysia sepanjang 2017-2019 adalah seperti 

berikut:- 

Tahun Kuota Asas Kuota Tambahan 

2017/1438H 30,200 10,000 

2018/1439H 30,200 10,000 

2019/1440H 30,200 (Belum ada) 

          

         Permohonan kuota tambahan telah dibuat untuk 2019.  Keputusannya  

         belum diperoleh dari Kerajaan Arab Saudi.  

 

b) Berasaskan hubungan baik dan kerjasama antara kedua negara, setiap 

tahun kerajaan Malaysia membuat permohonan rasmi kepada Kerajaan 

Arab Saudi untuk mendapatkan kuota tambahan bagi membolehkan 

lebih ramai umat Islam di Malaysia menunaikan haji. 

Apa pun usaha untuk mempertingkatkan lagi jumlah kuota haji semasa, 

ia tidak boleh lari daripada keputusan muktamad pihak Kerajaan Arab 

Saudi meluluskan kuota haji tahunan untuk setiap negara, termasuk 

Malaysia. 

 

Sekian. Terima kasih. 

 


